
Третий на 10 собор месяца того же 4 3 8.44 Четвертый на 10 собор месяца 
того же 45 13.46 

В том же граде Фераре на папине дворе възведен столп камен 
высок II и велик, над торгом. И на том столпе устроены часы, •»• иг 
колокол велик; и коли ударит, «а весь град слышати; и у того столпа 
отведено крыльцо, и двои двери; и коли приспеет час и ударит в коло
кол, и выдет из столпа на крильце аггел, просте видети, яко жив, и по
трубит в трубу, и въходит другыми дверцами в столп; а людем, всем 
видящим аггела и трубу и глас его слышати; и потом в той же великый 
колокол въсходяше на всяк час аггел и ударяше. 

И в том же граде ясти купихом: яловица 20 золотых, боров пять 
золотых, а золотой по 30 грошей; а боран два золотых; гусь II 3 гроши, ■* 72J ^. 
куря 3 гроши, хлеба 9 проскур на грошь, сыр по золотому. 

Пятый на 10 собор месяца генваря в 10,47 в зборной божнице во имя 
святаго Юриа. Папе же оболчену сущу в святительскый сан и в рогате 
клобуце седящу ему на высоце месте, а с ним гардиналов и бискупов 44, 
тако же облачены в святительскый сан и в рогатых клобуцех. А патри
арху и митрополитом седящу в монатиах. И тогда четшим им грамоты 
по латынскыи и по греческыи, и что им ити ис Ферары к Флоренску 
граду. 

И поеха папа месяца генваря48 16.49 И поеха патриарх ис Ферары 
месяца I! того же в 26 5 0 рекою Повою, в судех на низ; а митрополит ■*■ 122 

рускыи поиде месяца того же в 275 1 рекою тою же в судех. От Ферары 
до града Рженти 25 миль. От Рженти до града Обатши 7 миль. А от 
Обатши до града Селжи 7 же миль. И ту поиде господин из судна на 
кони. А от града Селжи до града Алугы 7 миль. А от Лугы до града 
Фензы 10 миль. От Фензы до града Бряги 28 миль. От Бряги до града 
Берена 13 миль; а река под ним Ирнець быстра вельми, чрез ее мост 
камен; и садов множество масличных, и место красно меж гор. И от 
Берена до града славнаго и прекраснаго II Флорензы 50 миль. А все л- 122 °б-
горы камены высоци, а путь тесен и тяжек велми, зань же возы не ходят, 
но на въюках возять. И вино родится в горах тех велми добро и сладко 
и красно. И приеха господин в славный град Флорензу месяца февраля 
в 4.52 А патриарх въехал месяца того же5 3 17,54 а царь того же дни. 

Той же славный град Флоренза велик зело, и такова не обретохом 
во предписаных градех: божници в нем красны зело и велици, и полаты 
в нем устроены белым каменем, велми высокы и хитры. И посреди града 
того течет река велика и быстра велми, II именем Рна; и устроен на реце ■*• 123 

той мост камен, широк велми, и с обе страны моста устроены полаты. 
Есть же во граде том божница велика и 5 5 в ней за тысящу кроватей, 
а и на последней кровати перины чюдны, и одеяла драгы; то ж устроено 
хасрад маломощнымлрйшелцем и странным и иных земель; тех же боле 
кормят и одевают, и обувают, и омывают, и дръжат честно; а кто ся 
оможет, той ударя челом граду, и пойдет хваля бога; и по среди постель 
тех устроена служба, и поют на всяк день. Есть ины монастырь, устроен 
белым камением II хитро и велми твердо, а врата железны; а божница л. 123 ой 
велми чюдна, и есть в ней служеб 40; и мощей святых множество, и риз 
драгых множество с камением,56 златом и с жемчюгом. Старцев же в нем 
40, житие же их неисходно из монастыря никогда же, ни миряне к ним 
не ходят николи же; рукоделие же их таково: шиют златом и шолком 

